
PREDGOVOR

Ugodini u kojoj se navršava 90. godina od događaja 
u Sarajevu, u kojem je ubijen austrougarski prije-
stolonasljednik Franz Ferdinand, Institut za isto-

riju u Sarajevu odlučio je objaviti dio Uspomena tadašnjeg 
zajedničkog ministra finansija Leona Bilińskog. Cjelokupne
uspomene, pod naslovom Wspomnienia i dokumenty – TOM 
I 1846-1914 objavljene su u Warszawi 1924., i odnose se na 
znatno širi vremenski i prostorni okvir nego što je Bosna 
i Hercegovina. U Uspomenama Biliński se osvrće na brojne 
aspekte svoga djelovanja iz nadležnosti zajedničkog mini-
strafinansija. On nije toliko poznat u Bosni, budući da se
sama dužnost zajedničkog ministarstva finansija kod nas
najčešće veže uz ime Benjamina Kállaya, koji je tu dužnost 
obnašao najduže, i čije je djelovanje najbolje poznato kako u 
historiografiji tako i u široj javnosti. Međutim, nepravedno
je zanemarivati i djelovanje ostalih znamenitih ličnosti. Zato 
se u Institutu za istoriju u Sarajevu javila ideja o pokretanju 
posebne edicije u kojoj ćemo objavljivati memoare, dnevnike, 
uspomene, putopise pojedinih ličnosti (neovisno o vremenu 
njihova djelovanja), budući da su to historijski izvori koji 
najbolje otkrivaju skrivene pojave u povijesti. U tom smislu, 
ova prva knjiga u toj seriji samo je početak jedne, nadajmo se 
duge, priče o skrivenim ili nedovoljno poznatim dagađanji-
ma u burnoj bosanskohercegovačkoj povijesti.

Husnija Kamberović

